Contigo Navarra-Zurekin Nafarroa talde parlamentarioari atxikitako foru parlamentari Carlos Guzmán Pérez jaunak idatzizko galdera egin du (11-23/PES-00110), Erriberriko Udalari herriguneko bankuetako bat LGTBI+ kolektiboaren ortzadarraren koloreez margotzeko baimena ukatu zaiola-eta. Hona hemen Nafarroako Gobernuko Kultura, Kirol eta Turismoko kontseilariak horri buruz ematen dion informazioa:
1. Ondare Historikoaren Zerbitzuak ez du horren gaineko txosten ofizialik eman, ez delako inolako eskaerarik jaso bide ofizialetik. Dena dela, kultura intereseko ondasun baten ingurunean jarduketa bat egin nahi denean, Kultura Ondareari buruzko Foru Legearen 36.1 artikulua aplikatu behar da. Artikulu hori bat dator Espainiako Ondare Historikoari buruzko 19.1 artikuluarekin, eta autonomia erkidegoetako legeek ere antzeko xedapenak dituzte. Beraz, Ondare Historikoaren Zerbitzuaren baimena behar da.
2. Gainera, inguru hori kultura intereseko ondasun izendatutako hirigune historiko batean dagoenez eta barne eraberritze eta babeserako plan berezi bat daukanez kultura ondareari buruzko legeriak eskatzen duen moduan, aintzat hartu behar da plan horrek dioena (2017ko 19. NAO, urtarrilaren 27koa). Alegia:
· Araudia: 22. artikulua. Barnean hartzen ditu hiri altzariak, urbanizazio proiektuen parte baitira.
· Eraikuntzari buruzko ordenantzak: material eta kolore zehatzen erreferentziak daude ia artikulu guztietan: 1.-10. bitartekoetan. 
· Gainera, aipatu gabeko edo zalantzazko kasuetarako, 12. artikuluak dio Udalak berariazko txostena eskatu behar diola Vianako Printzea Erakundeari. Erantsi behar da kultura intereseko ondasunaren gaineko arauak lotesleak direla, hau da, udal araudiak (BEBPBak) bizilagunak, merkatariak eta enpresaburuak behartzen dituela beren jabego eta establezimenduetako elementuetan kolore eta ezaugarri jakin batzuk erabiltzera, guztientzat modu berdinean eta bateratuan ezarriak.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.

